
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

সময়





সময়ের যেই কাজ উচিত যখন, 

বিলম্ব না করি, তাহা করিবে তখন। 

আজি করিব না বলে’ রাখিয়া না দিবে, 

তাহ’লে সম্পন্ন করা কঠিন হইবে। 

এক দিকে দ্রুতগতি কাল চলে যায়, 

কাহার ক্ষমতা আছে ফিরাইতে তায়। 

ভবিষ্যে নির্ভর বল কেন বা করিবে, 

কেবা জানে সে সময়ে কি ফল ফলিবে। 

বর্ত্তমান কাল হয় তব হস্তগত, 

অতএব সময়েতে কার্য্যে হও রত।

